25.02.2021
მოდელირება საქართველოსთვის განახლებულია 25.02.2021-ში, 24 თებერვლის  მდგომარეობის ჩათვლით[footnoteRef:1].  [1:  https://covid19.healthdata.org/georgia?view=social-distancing&tab=trend ] 

განახლებულ სცენარებში გათვალისწინებულია  მასშტაბური სეროპრევალენტობის კვლევების შედეგად მიღებული შედეგები. ასევე გათვალისწინებულია, რომ ახალი მუტირებული შტამების ცირკულაცია ტერიტორიაზე იწყება არა მასინვე, არამედ 21 დღის შემდეგ, ხოლო აცრილ მოსაახლეობაში ნიღაბის მოხმარების შეწყვეტა აცრიდან 1 თვეში და არა 3-ში.
IHME-ს მიმდინარე პერიოდის ექსპერტული რეკომენდაციაა, რომ შემდგომი 4 თვის მანძილზე, გადაცემის სიხშირე და ასოცირებული სიკვდილიანობის შემცირება დამოკიდებული იქნება შემდეგ ფაქტორებზე: 1) ვაქცინაციის დაწყებასა და მისი ჩატარების ინტენსივობაზე 2) თბილი სეზონის დადგომაზე, როდესაც შესაძლებელი ხდება მეტი დროის ღია სივრცეში გატარება 3) გარკვეული შეზღუდვების გახანგრძლივება/შენარჩუნებაზე, რომელიც დადასტურებულად ეფექტურია ბევრ სხვადასხვა ლოკაციაზე. საწინააღმდეგოდ, 2 ფაქტორს შეუძლია შეანელოს და სრულიად შეცვალოს ნეგატიურისკენ შესაძლო შედეგი: 1) ახალი შტამების გავრცელება 2) რისკის შემცველი ქცევით ცვლილებების გახშირება, რაც ხელს უწყობს COVID-19 გადაცემას – როგორიცაა მობილობის მომატება და იმ ადამიანების % შემცირება, ვინც რეგულარულად და სწორად მოიხმარს ნიღაბს. ამ პერიოდის მთავარი სტრატეგია და პოლიტიკაა, რომ მაქსიმალურად დროულად დაიწყოს ვაქცინაცია, გაუმჯობესდეს და გაფართოვდეს ნიღაბის მოხმარება და ნაკლებად იქნას ხელშეწყობილი მობილობის გაზრდა.
Reffective შეადგენს <0.9 (მაჩვენებელი გაზომილია 11.02.2021).
დაინფიცირებული მოსახლეობის რაოდენობა შეადგენს ~20%-ს (~743 380 ადამიანი).

წინა კვირასთან შედარებით, შემცირებულია ყოველდღიურად დადასტურებული შემთხვევების რაოდენობა 500-დან 400-მდე. მიმდინარე სცენარის შენარჩუნებით, ამჟამად დღიური დაინფიცირებულების გამოვლენილი და სისტემის მიერ ვერ აღრიცხულის რაოდენობა შეადგენს 1 664 (მაქ 3 721, მინ 621). 

მიმდინარე სცენარის შენარჩუნებისას (ჩაკეტვა 6 კვირით თუ მოხდა დღიური გარდაცვალების 8 / 1 000 000 მოსახლეზე მომატება, თუ მაჩვენებელია სტაბილურად ნარჩუნდება ამ ინდიკატორზე ქვევით - შემსუბუქება), ივნისისთვის ქვეყანაში დღიური დაინფიცირებულის რიცხვი იქნება 233, ხოლო შემდეგი კვირიდან რომ იქნას მიღწეული ნიღაბის 95%-იანი მოხმარება, ივნისისთვის დღიური დაინფიცირებულების რაოდენობა შეადგენს 62. ყველაზე ცუდი სცენარით წასვლისას (ახალი, უფრო გადამდები შტამების დომინირება და სოციალური დისტანციის უგულველყოფა), დღიური შემთხვევების რაოდენობა იქნება 390. 
PCR ტესტირების მაჩვენებელი შეადგენს 40 / 100 000 მოსახლეზე

ქვეყანა ინარჩუნებს სიკვდილიანობის მაჩვენებელს კრიტიკულ ნიშნულზე დაბლა - 8 / 1 000 000 მოსახლეზე, რაც IHME-ს მნიშვნელოვანი ტრიგერია შეზღუდვების ინიცირებისთვის. ამ პერიოდისათვის დღიური გარდაცვალების რაოდენობა მერყეობს 2-2.9 / 1 000 000 მოსახლეზე ფარგლებში (კრიტიკული ზღვარი საქართველოსთვის არის დღიურად 29-30 ლეტალური შემთხვევა).

მიმდინარე კვირაში COVID-19-მა კვლავ გადაინაცვლა გარდაცვალების წამყვან მიზეზებს შორის მესამე ადგილზე (მეოთხე ადგილზე იყო წინა კვირას).

მიმდინარე სცენარის შენარჩუნებისას (ჩაკეტვა 6 კვირით, თუ მოხდა დღიური გარდაცვალების 8 / 1 000 000 მოსახლეზე მომატება, თუ უფრო დაბალია - შემსუბუქება), ივნისისთვის ქვეყნაში გარდაცვლილების კუმულაციური ციფრი იქნება 4 084 (მაქ 4 664, მინ 3 738), ხოლო დღიური გარდაცვალების მაქსიმალური რიცხვი თებერვლიდან აღარ უნდა აღემატოს 2 ათეულ შემთხვევას. ივნისისთვის იქნება მხოლოდ რამდენიმე ერთეული. თუ ამ სტრატეგიასთან ერთად ნიღაბის მოხმარება გაუმჯობესდება, კუმულაციური ციფრი ივნისისთვის ნაკლები იქნება და შეადგენს 3 937, ხოლო ყველაზე ცუდი სცენარით შემთხვევაში (ახალი, უფრო გადამდები შტამების დომინირება და სოციალური დისტანციის უგულველყოფა) კუმულაციური გარდაცვალება იქნება 4 112.
ვაქცინაციის დროულად დაწყებით შესაძლებელი იქნება 40 გარდაცვალების თავიდან აცილება.

ნიღაბის მოხმარება შემცირებულია და შეადგენს 66%-ს (ბოლო კვირეები ნარჩუნდებოდა 72%-ზე). 

მობილობა შემსუბუქების დაწყებასთან შედარებით (40%) კიდევ უფრო მომატებულია და შეადგენს 27%-ს.

მოსახლეობის მხოლოდ 42.3% აღნიშნავს, რომ COVID-19 ვაქცინა მისაღებია ან შესაძლოა მისაღებია მათთვის (იანვრის დასაწყისის მაჩვენებლები მაღალი იყო - 58.4%). კვლევის დიზაინი ითვალისწინებს სავარაუდო პასუხებს: მისაღებია, არ ვარ დარწმუნებული, არ არის მისაღები. აღნიშნული მოდელის გათვლებისთვის გათვალისწინებული დაშვებაა, რომ 1 ივნისისთვის ქვეყანაში აცრილი უნდა იყოს 168 800 ადამიანი. 

მაჩვენებლების ვალიდაცია მოხდა სხვა ცნობილი მოდელირების ჯგუფების მონაცემებთან (ლოს ალამოსის ეროვნული ლაბორატორია, MIT Delphi, ლონდონის იმპერიალ კოლეჯი). 

